
Efni: Umsögn Orkustofnunar um frumvarp til laga um virkjun Jökulsár á Brú og 
Jökulsár í Fljótsdal, 503 mál.

Vísað er til bréfs háttvirtrar iðnaðarnefndar Alþingis dags. 20 febrúar s.l. þar sem óskað er 
umsagnar Orkustofnunar um téð frumvarp.

Sem svar við þessari beiðni vísar stofnunin fyrst og fremst til umsagnar stofnunarinnar ásamt 
greinargerð sem er birt sem fylgiskjal I með frumvarpinu. Nokkur tímaþröng var við frágang 
þessa fylgiskjals. Var talið að tækifæri gæfist til að yfirfara próförk þingskjalsins. Það varð 
ekki raunin og því urðu ekki leiðréttar nokkrar ritvillur og ónákvæmni í efni á tveimur eða 
þremur stöðum. Meðfylgjandi eru þessi skjöl að gerðum þessum leiðréttingum. Rekja má í 
neðanmálsgreinum hvaða breytingar hafa verið gerðar. Beðist er velvirðingar á þessum leiðu 
mistökum.

Að öðru leyti er vísað til myndasýningar sem orkumálastjóri flutti á fundi nefndarinnar hinn 
21. febrúar s.l. Útskrift á þeirri myndasýning fylgir því einnig með þessu bréfi.

Á umræddum nefndarfundi var lögð fram spuming sem ekki var unnt að svara þá. Spurt var 
hvað það kynni að kosta að leiða allt rafmagn fyrirhugaðrar Kárahnjúkavirkjunar, 1. og 2. 
áfanga, til Suðvesturlands, ef kaupandinn, stóriðjan væri staðsett þar. Með dyggri aðstoð 
Landsvirkjunar hefur verið slegið lauslega á þennan kostnað, eins og hér segir:

Sú forsenda er gefin að ígildi fyrirhugaðs álvers Reyðaráls verði ekki staðsett í Reyðarfirði, 
heldur suðvestanlands, nánar tiltekið á Keilisnesi. Nauðsynlegt væri þá að reisa tvær 400 kV 
línur frá línur frá Kárahnjúkavirkjun yfir hálendið þegar við fyrsta áfanga slíks álvers. Miðað 
er við að önnur línan komi við á Kröflusvæðinu og fari þaðan suður Sprengisand. Hin línan 
fari beint frá Kárahnjúkavirkjun um Sprengisand að Sultartanga. Við seinni áfanga álversins 
yrði reist 400 kV tengivirki við Kröflu til að tengja virkjanir þar inn á línuna. Jafnframt því 
sem reist yrði 400 kV hálendiskerfi þyrfti að ljúka uppbyggingu 400 kV kerfis á 
Suðvesturlandi. Frá kostnaði við þessi mannvirki drægist að sjálfsögðu kostnaður við línur frá 
Fljótsdal niður á Reyðaríjörð. A móti kæmi að flutningstöp yrðu meiri og gæti kostnaður 
vegna þeirra numið um 50-60 Mkr á ári, en það jafngildir um 700 Mkr yfir tuttugu ára 
tímabil, reiknað til núvirðis með 5,5% vöxtum.

Heildamiðurstaðan úr samanburði á því að nýta orkuna á Suðvesturlandi (Keilisnesi) miðað 
við að það sé á Reyðarfirði er sú að fyrrnefnda staðsetningin leiði til um 21 til 23 milljarða 
viðbótarkostnaðar í flutningskerfinu; að flutningstöpum meðtöldum.

□ □
Greinargerd Kara leidr.de Umsogn Kari leidr.do Idnadarnefnd v Karahnjuka fra OS.|

Afrit sent til:
Iðnaðar- og viðskiptaráðuneyti 
Landsvirkjun

Fylgiskjöl:
Greinargerð um Kárahnjúkavirkjun - leiðrétt 
Umsögn um Kárahnjúkavirkjun - leiðrétt
Power Point kynning sem haldin var fyrir iðnaðamefnd 21. febr. 2002.

Virðingarfyllst


